
Haitian Creole 

 

 
Pou Piblikasyon Imedyat: 9 oktòb 2013 

GOUVÈNÈ CUOMO SALYE OUVÈTI 14 BRASRI AGRIKÒL LISANSYE NAN ETA NEW YORK 

 

14 Brasri Agrikòl kap Itilize Pwodui Agrikòl Lokal Ouvri Atravè Tout Eta a Depi Kreyasyon Lisans Brasri 

Agrikòl Ane Sa 

 

Kantite Ti Brasri yo Ogmante Prèske nan 100 Pousan Depi Lane 2011 

 

Gouvènè Andrew M. Cuomo te anonse jodi a li salye ouvèti14 brasri agrikòl ki fenk gen lisans yo.  Ouvèti 

sa yo te posib grasa lwa Gouvènè a te vote an eki kòmanse aplike nan mwa janvye 2013. Nouvo lisans 

“Brasri Agrikòl” la pèmèt brasè atizanal ki itilize pwodui ki pouse nan Eta New York fonksyone menm jan 

ak etablisman diven agrikòl eta yo, pou ka ogmante demann lan pou pwodui agrikòl lokal yo, epitou pou 

gen plis devlopman ekonomik ak touris. 

 

Anplis, Gouvènè a te anonse yon ogmantasyon 100 pousan prèske nan kantite ti brasri ki genyen atravè 

eta a sou dezan edmi ki sot pase yo. Nan premye kat mwa lane 2011 lan, te genyen 51 ti brasri lisansye 

atravè Eta New York; jounen jodi a, genyen 93.  

 

“Avèk ouvèti 14 brasri agrikòl depi mwa janvye ak yon ogmantasyon 100 pousan prèske nan kantite ti 

brasri nou yo, li klè sektè byè atizanal New York la ap pwospere  – sa se kòmansman,” te deklare 

Gouvènè Cuomo. “Eta a pran angajman pou l ankouraje pwodiktè manje ak bwason esepsyonèl New 

York yo atravè inisyativ Taste NY nou an ak envestisman nou fè nan rechèch ak devlopman pou kontinye 

devlope sektè a. Non sèlman efò sa yo nan avantaj brasri atizanal New York, men tou y ap ede sektè 

agrikòl nou an pwospere. Nou vle pou Nouyòkè ak vizitè yo tou ‘achte lokal’ epi tounen pou plis ankò.” 

 

Nan mwa jiyè 2012, Gouvènè Cuomo te siyen yon lwa pou sipòte ak ranfòse brasri atizanal New York. 

Dapre nouvo lwa a, pou resevwa yon lisans Brasri Agrikòl, byè a fèt pou gen ladann pwodui agrikòl ki 

pouse nan zòn lan. Jouk nan fen ane 2018, yo dwe plante oswa pwodui omwen 20% oublon ak 20% tout 

lòt engredyan yo nan Eta New York. Ant 1ye janvye 2018 ak 31 desanm 2023, yo dwe plante oswa 

pwodui 60% oublon ak 60% tout lòt engredyan yo nan Eta New York. Apre 1ye janvye 2024, yo dwe 

plante oswa pwodui 90% oublon ak 90% tout lòt engredyan yo nan Eta New York. Byè yo fè dapre gid sa 

yo kòm tap pote nan “byè ki gen etikèt Eta New York”. Pwojè-lwa a baze sou “Lwa 1976 sou Etablisman 

Diven Agrikòl” la ki te ankouraje kwasans pwodiksyon diven nan eta sa a, ansanm avèk kreyasyon 261 

brasri atizanal ak twa fwa plis antrepriz pwodiksyon diven. 

 

Dapre lisans brasri agrikòl la, brasè pa bezwen yon lòt pèmi pou sèvi byè nan vè, sa ki rapòte brasè plis 

nan kesyon vant.  Brasè agrikòl kapab tou fè sid epi sèvi sid sa nan byè. Yo otorize genyen senk sikisal, 

kote yo kapab vann pwodui yo ak lòt byè, diven, likè, ki pote etikèt Eta New York, anplis sal degistasyon, 

magazen detay ak restoran yo genyen. 

 

Pou kounye a genyen 14 brasri agrikòl ki gen lisans nan Eta New York ki itilize 20 pousan pwodui lokal 

nan melanj yo, ak plis pase yon douzèn plis aplikasyon ki nan preparasyon pou kounye a. Men kèk nan 

pwojè sa yo:  

• Good Nature Brewing (Hamilton) 

• The Beer Diviner (Stephentown) 

• Rooster Fish Brewing (Watkins Glen) 

• Climbing Bines Hop Farm (Penn Yan) 

• Hopshire Farm and Brewery (Freeville) 

• Fairport Brewing Company (Fairport) 

• Brown’s Brewing Co. (Troy) 

• Abandon Brewing Company (Penn Yan) 

• Hamburg Brewing Company (Hamburg) 

• Erie Canal Brewing Company (Canastota) 

• Henneberg Brewing Company (Cazenovia) 

• Long Ireland Beer Company (Riverhead) 

• Honey Hollow Brewery (Earlton)  

 

Lwa sou brasri agrikòl la ap ede tou nan devlope sektè agrikòl eta a. Sipèfisi ki plante ak oublon pou 

kounye a se140, ki se doub kantite lane dènyè a. Plantè deja envesti plis pase $2 milyon nan pwodiksyon 

oublon sou de dènye ane ki sot pase yo. Lè yo konsidere envestisman ki fèt nan traktè, bilding, 

mwasonèz ak enstalasyon pou fè  malt, envestisman sa pi wo lontan.  

 

Bidjè aktyèl la gen ladann $40.000 pou New York State Agricultural Experiment Station an nan Jenèv pou 

kreyei yon ak varyete oublon sètifye san maladi ki enterese anpil sektè oublon New York la. Varyete 

oublon yo te sètifyè nan kad USDA National Clean Plant Network Program lan. Rechèch la fèt nan 

Stasyon an pou detèmine kijan varyete oublon yo ap pèfòme ak ki pratik ki bezwen enplemante pou 

kontwole prensipal maladi ak pès ki ka menase pwodiksyon oublon nan New York. Plantasyon an pral 

bay opòtinite pou pwofesè inivèsite ak plantè oublon entèaji nan rechèch ki pral esansyèl pou kwasans 

ak pwosperite sektè a.  

 

Anplis, plis pase $117.000 nan lajan Consolidated Funding Application ap ede New York Craft Malt nan 

Batavia achte ekipman ak machin. New York Craft Malt pral itilizeyon òj lokal ki klase kòm malt nan 

enstalasyon an.  

Dean Norton, Prezidan New York Farm Bureau, te di konsa, “New York Farm Bureau toujou bay sipò li 

pou ogmante opòtinite pou manm agrikiltè nou yo. Opòtinite a te kreye ak nouvo kategori agrikòl lisans 

– swa etablisman diven, distiri, ouben brasri – kreye nouvo posiblite pou kwasans. Mwen se yon 

temwen kontantman agrikiltè nou yo lè timoun yo tounen nan fèm lan pou travay nan sektè bwason an, 

ak plantasyon nouvo kilti tankou oublon, varyete òj klase kòm malt, epi byensi, nouvo varyete rezen. 

Nou te kontan travay ak Gouvènè Cuomo ak Asanble Legislatif la pou kreye nouvo opòtinite sa yo epi n 

ap tann pou n konsome plis pwodui New York.” 

 

Paul Leone, Direktè Egzekitif New York State Brewers Association, te di konsa, “Ak plis oublon ak òj 

malte ki plante chak ane, ap gen plis brasri chak fwa kap gen opòtinite kalifye pou jwenn yon lisans 

brasri agrikòl epi pran avantj lwa Gouvènè Cuomo te vote a. Kwasans sektè a gwo anpil – nan vitès nou 

prale a, nou gen anpil chans pou wè plis pase 200 brasri atravè Eta New York disi fen lane 2014. Mwen 

remèsye Gouvènè a ak lejislatè yo pou sipò san fay yo bay sektè nou an.”  

 

Garry Sperrick, Pwopriyetè Abandon Brewing Company nan Penn Yan, te di konsa, “Nou te resevwa 

lisans Fèm Agrikòl nou an nan fen mwa jiyè a epi nou fenk ouvri sal degistasyon nou an nan dat 28 

septanm. Nan fen apremidi tout paking lan te plen. Nou deja ap devlope yon òganizasyon kominotè fidèl 

ka swiv nou. Nap travay tou sou echantiyon nan kad inisyativ ‘Taste NY’ la, ki ede biznis nou jwenn bèl 

vizibilite andeyò Penn Yan. Anplis oublon, rezen ak pòm agrikòl nou yo, nou gen plan pou konvèti nan 

savè sid ak byè. Lisans agrikòl fèm nou an estraòdinè pou biznis epi ede agrikilti lokal la devlope tou.”  

 

Jonathan Post, Pwopriyetè Beer Diviner nan Stephentown, te di konsa, “Sal degistasyon nou an ouvri 

nan Stephentown depi debi ete a. M ap opere pou kont mwen depi lane pase epi grasa lisans Fèm 

Agrikòl la, mwen gen pwojè rekrite yon travayè anplis pou ede m mete nan boutèy ak fè distribisyon. 

Lisans brasri agrikòl la ede m tou divèsifye byè mwen yo ak pwodui ki pouse nan Eta New York, ki yo 

menm rakonte pwòp istwa pa yo nan chak vè. Byè avwann koulè kafe mwen an te genyen yon meday 

bwonz kòm meyè byè nan  Hudson Valley epi nou gen anpil lòt chwa byè. M apresye sipò Eta a a bay 

biznis mwen an.”  

 

Greg Stacy, Vis Prezidan Vant ak Maketing pou Brown’s Brewing Company nan Troy ak Hoosick Falls, te 

di konsa, “Brown ap brase pwòp oublon pa li epi ap travay ak lòt pwodiktè oublon, sa fè plizyè ane 

kounye a. Lisans Fèm Agrikòl la ede patisipan wè nou pi byen nan mouvman ‘achte lokal’ la. Nou kontan 

asosye ak eta a nan kad inisyativ sa, ki toujou nan faz depa li. Nou se yon konpayi lokal New York epi nou 

kontan anpil pou bèl pwomès sektè a gen pou l ofri.”  

 

Gouvènè a te kreye yon “magazen gichè inik” sou entènèt pou founi diven, byè, ak bwason alkolize New 

York ak yon sèl pwen kontak nan gouvenman an pou jwenn èd nan sa ki konsènen lwa, lisans, 

ankourajman eta a ak lòt pwoblèm ki gen nan sektè a.  

 

State Department of Agriculture & Markets pwodui yon videyo sou tandans oublon an kap ogmante ak 

sou Lwa sou Fèm Agrikòl Gouvènè a. Vizite sitwèb Taste NY la pou wè.  

Pou aplike pou yon Farm Brewery License, tanpri ale sou:  

http://www.sla.ny.gov/forms-quick-find#wholesale.  

